
Горизонталь анализ 
Дәрес этапларына анализ: 

а) оештыру өлеше ничек үтте? 

ә) өй эшен тикшергәндә игътибар ителәсе нәрсәләр, укытучының куйган бәяләренә игътибар: 

алар объектив булдымы, анализландымы, нинди алымнар белән тикшерелде? 

б) укытучы укучыларны яңа материал өйрәнергә әзерләдеме? Проблемалы ситуация 

тудырдымы? 

в) метод-алымнар яңа теманы аңлатканда уңышлы сайланганмы? 

г) яңа материал аңлату дәреснең үзәгеме? 

д) яңа материал ничегрәк ныгытылды, нинди методлар кулланылды? 

е) дәрестә кулланылган барлык эш төрләренә, оештыру якларына ничек игътибар бирүе 

анализлана; 

ж) өйгә эш, аның эчтәлеге, укытучының ни дәрәҗәдә аңлатуына игътибар ителә; 

җ) йомгаклау этабы ничек, нинди формада оештырылды? 

Вертикаль анализ 
1) дәреснең фәннилеге һәм аңлату дәрәҗәсе; 

2) системалылык; 

3) теория белән практика бәйләнеше; 

4) тәрбияви мәсьәләләр, алар белән белемнең бәйләнеше; 

5) күргәзмәлелек, техник чаралар; 

6) абстракт фикер йөртү һәм конкретлык; 

7)кулланылган методларның рациональлеге (урынлымы — урынсызмы); 

8)сыйныфның оешканлыгы, тәртибе, укучыларның дәрестәге хезмәте, хезмәтнең 

оештырылышы, эш төрләрен чиратлаштыру; 

9) укытучының сыйныф белән контакты; 

10) педагогик такт; 

11)укытучының сөйләме, дикциясе, йөз хәрәкәте (мимикасы), тышкы кыяфәте, үзен тотышы; 

12) укучыларга индивидуаль якын килү, 

13) дәреснең темпы; 

14) белемнәрнең ничек үзләштерелүе; 

15) бәя куюның дөреслеге (бәяне әйтеп кую); 

16) язу күнекмәләре. 

А.В.Текучев системасы буенча анализ 
1. Дәреснең максаты, ул дөрес куелгамы? 

2. Дәреснең темасы дөрес аталганмы? 

3. Өйрәнелә торган бүлек эчендә бу дәреснең тоткан урыны нинди? 

4. Дәреснең тибы, төзелеше нинди? Алар уңышлы сайланганмы? 

5. Дәрес үткәргәндә планнан читкә китү булганмы? Булса, ни өчен? Методик яктан бу 

дөресме? 

6. Дәреснең фәннилеге ни дәрәҗәдә? Дөрес булмаган билгеләмә, нәтиҗә бирелмәдеме, 

терминнар әйткәндә хаталар китмәдеме? Тема белән максат туры киләме? 

7. Дәрес теоретик материал белән артык катлауландырылмаганмы, күнегүләр артык түгелме? 

Дәрес материалы ашыгып, өстән-өстән аңлатылмаганмы, яңа материалны ныгытыр өчен 

вакыт җитәрлек булганмы? Планда язылган барлык биремнәр дә үтәлгәнме, дәреснең темпы 

ничек? 

8. Укучыларның уйлау сәләтләре һәм бәйләнешле сөйләмнәре ничек, нинди формада 

үстерелде? 

9. Дәрестә кулланылган текстларның эчтәлеге нинди? Алар бүгенге тормыш белән 

бәйләнгәнме, аңлашыламы, кирәкле грамматик, орфографик күренешләр текстта тиешле 

дәрәҗәдәме? 

10. Күнегүләрнең дәрестә кулланылышы, аларның төрләре һәм формалары нинди? 

11. Дәрестә күргәзмәлелеккә игътибар булдымы? 

12. Дәреслек ничек, дәреснең кайсы этапларында, нинди формаларда файдаланылды? 



13. Яңа материалны аңлатканда һәм үткәннәрне кабатлаганда нинди методлар кулланылды? 

14. Дәрес үткән дәрес материаллары белән бәйләндеме, бәйләнсә, ничек? 

15. Белемнәрне тикшерүдә нинди чаралар һәм формалар кулланылды? 

16. Өй эшенең күләме; дәрес белән бәйләнеше; аны аңлату ни дәрәҗәдә куелган? 

17. Укучыларның дәрестә активлыгы, аларның мөстәкыйль эшләре, дәрес белән кызыксынуы, 

тәртипләре ничек? 

18. Укытучының тәртибе: сыйныфта үзен тотышы, сыйныфны җәлеп итә белүе, артка 

калучыларга игътибары, сөйләме канәгатьләнерлекме? 

19. Дәрескә йомгак: укучыларның белем һәм күнекмәләренең ныклыгы һәм материалны 
өйрәнү дәрәҗәсе; дәрес максатына укытучы ничек иреште? 

Бүлешү… 

